
Annotatsiya 

Mazkur maqolada mahalliy sharoitda yetishtirilgan Sut qushqo‘nmas  urug‘idan sovuq 

presslash usulida ajratib olishning optimal sharoiti keltirilgan bo‘lib, ajratib olinan moyning kimyoviy 

tarkibi GX-MS qurilmasi orqali taxlil qilindi va ularning tadqiqot natijalari keltirilgan. Sut 

qushqo‘nmas (Silybum marianum L.) urug‘i o‘ziga xos tahir ta’mga ega bo‘lib, tarkibida bir qancha 

foydali birikmalarga boy ekanligi bilan ajralib turadi. 

Kirish. Bugungi kunda dorivor o‘simliklar xomashyosi asosida jigar va o‘t yo‘llari 

kasalliklarini davolashda qo‘llaniladigan dori vositalari ishlab chiqish bo‘yicha ilmiy  hamda amaliy 

ishlar olib borilmoqda.  

Shifobahsh o‘simliklar asosida dori vositalari ishlab chiqish, ularning farmokologik faol 

birikmalarini o‘rganishga doir ilmiy izlanishlar negizida sut qushqo‘nmas o‘simligi ustida ilmiy-

tadqiqot ishlarini olib bormoqdamiz. 

Sut qushqo‘nmas o‘simligi Asteraceae oilasining noyob vakillariga kiruvchi bir yillik yoki 

ikki yillik o‘simlik hisoblanadi. O‘simlik asosan G‘arbiy va Markaziy Yevropa, Rossiya, Ukrainaning 

janubiy viloyatlari, Amerika va Osiyoda, shuningdek O‘zbekistonning bir qancha hududlarida 

uchraydi [1]. Ushbu  o‘simlikning katta va tikanli yaproqlarda joylashgan oq dog‘lardan iborat ajralib 

turuvchi xususiyati mavjud bo‘lib, o‘simlikdan dorivor maqsadlarda pishgan mevalari, bargi va 

ildizlari yig‘ib olinadi [2]. Sut qushqo‘nmas o‘simligining asosiy faol moddasi tabiatda kamdan-kam 

uchraydigan biologik faol modda – silimarin (2,5-3,1%), bu modda asosan silibin, silidianin va 

silixristin aralashmalaridan iborat. Bundan tashqari o‘simlik urug‘i tarkibida 30% ga yaqin yog‘lar, 

0,1% efir moylari, makro- va mikroelementlar, yog‘da hamda suvda eruvchi vitaminlardan tashkil 

topganligi adabiyotlarda keltirilgan [3].  

Sut qushqo‘nmas o‘simligining kimyoviy tarkibi va faol moddalar miqdori o‘sadigan joy va 

yetishtirish sharoitiga bog‘liq [4].  Masalan, Rossiyaning Samara viloyatida yetishtirilgan o‘simlik 

urug‘lari tarkibida (28,5%) [5], Marokashda yetishtirilgan urug‘lar tarkibida (19,0%)[6], 

Armanistonda yetishtirilgan o‘simlik urug‘lari tarkibida (21%) [6] hamda Andijon hududida 

yetishtirilgan o‘simlik urug‘i tarkibida 25,3% yog‘ miqdori  tashkil qilishi aniqlangan.  

Ilmiy izlanishlarimiz natijasida sut qushqonmas  o‘simlik barglari tarkibida bir qancha 

biologik faol moddalar, masalan suvda eruvchi vitaminlar, polifenol hamda flavanoidlardan borligi 

aniqlandi [7].  

Ilmiy adabiyotlarda sut qushqo‘nmas o‘simligining moyi va uning kimyoviy tahlili haqida 

deyarli hech qanday ma’lumotlar mavjud emas. Biz ilmiy tadqiqotlarimiz natijasida yuqorida 

keltirilgan muammolarni o‘rganish maqsadida Andijon hududida  yetishtirilgan sut qushqo‘nmas 

urug‘larini sovuq presslash natijasida olingan moylarini GX-MS uskunasi orqali fizik-kimyoviy tahlil 

qilindi. 

Tajriba qismi. Tadqiqot ishining birinchi bosqichida Andijon hududida o‘suvchi sut 

qushqo‘nmas o‘simligining pishib yetilgan urug‘lari yig‘ishtirib olindi. Urug‘lardan moy ajratib 

olishning optimal usuli ishlab chiqildi. Buning uchun Germaniyaning “AEN Engineering GmbH & 

Co.KG” kompaniyasida ishlab chiqarilgan “DD85-G” sovuq press uskunasi qo‘llanildi. Bu uskuna 8 

ta turli tirqishli moslama (nasadka) ishlatildi. Bu tirqishlarning o‘lchami 4, 6, 8, 10, 12, 14, 20 va 30 

mm o‘lchamlarni tashkil etadi. “DD85-G” sovuq press uskunaning siquvchi shnekgining aylanish 

tezligi uch xil 12, 24, 36 minut aylanish tezligiga ega.  Shnekning aylanish tezligi invertor orqali 

boshqariladi. Biz nasadkaning o‘lchami jami 8 xil,  shnekning aylanish tezligi uch xil bo‘lgan holatda 

100 g sut qushqo‘nmas urug‘laridan moyning chiqish unumini o‘lchadik. Olingan natijalar 1- 

jadvalda keltirilgan. 

Bunda sut qushqo‘nmas urug‘idan moyning eng ko‘p ajralgan qismi nasadkaning o‘lchami 10 

mm shnekning aylanish tezligi 12 ayl/min va harorat 40 0C bo‘lgan holati topildi, moyning urug‘dan 

ajralish hajmi 25,3 ml tashkil etdi.  

Shunga ko‘ra biz moylarning nasadkaning o‘lchami 10 mm, shnekning aylanish tezligi 12 

ayl/min va harorat 40 0C parametrlarini optimal sharoit deb qabul qildik. 

1-jadval.   

Nasadka tirqichining har xil o‘lchamida va turli xil harorat rejimida 100 g sut qushqo‘nmas 

urug‘dan moyining ajratish samaradorligi: 

Nasadka tirqishining 

o‘lchami, mm 

Shnek aylanish tezligi, 

ay/min 

Harorat, 0C Moyning ajralish 

unumi, ml 

6 12 60 23,3 

8 12 50 20,4 

10 12 40 25,3 

12 12 30 18,5 

14 12 22 16,3 

Ajratib olingan moylarning kimyoviy tarkibini aniqlash uchun Klevenjer apparatida 3,5 soat 

davomida gidrodistillash yo‘li bilan efir moyi olindi. Izolyatsiya qilingan uchuvchi komponentlarning 

sifat va miqdoriy tarkibi gaz xromatografiyasi-massspektrometriyasi (GX-MS) yordamida aniqlandi. 

Efir moyining kimyoviy tarkibi Ajilent 7890 GC gaz xromatografiyasi-mass-spektrometrida 

ajratilgan va bo‘linmaydigan evaporatorda o‘rganildi. Bu Ajilent 5977 B seriyali GC-MSD bilan 

birgalikda SCAN rejimida va elektron ta’sir ionizatsiyasida (EI) ishlatilgan. Komponentlarni ajratish 

HP-5MS Ultra Inert 30 m x 250 mkm x 0,25 mkm kvarts kapillyar kolonkada amalga oshirildi. 

Kiritilgan namunaning hajmi 1 mkl, mobil fazaning oqim tezligi (H2) 1,1 ml/min. Yevaporatator 

harorati 280°C, ion manbai harorati 250°C. Termostat dasturi 1 daqiqa davomida 50 °C, keyin 6 

daqiqa davomida 15 °C/min 250°C, keyin 20 °C/min 300 °C, keyin 15 daqiqa ushlab turildi. 

Molekulalar elektron ta’sirida (70 e-v) ionlashtirildi. YI-MS spektrlari m/z diapazonida 10-550 a.m.b. 

oralig‘ida olingan. Komponentlar NIST 17.L elektron kutubxonalari ma’lumotlari bilan 

massspektrlarining xususiyatlarini taqqoslash asosida aniqlangan (Milliy standartlar va 

texnologiyalar instituti Mass-spektral kutubxonasi, 2017 yil) [8].  

Olingan natijalarga muhokamasi. Efir moyi komponentlarining miqdoriy tarkibi 

xromatografik cho‘qqilar maydonlaridan hisoblab chiqilgan. Xromatografiya-mass-spektrometriya 

usuli yordamida efir moyi komponentlarini o‘rganish natijalari 2-jadvalda keltirilgan. 

2-jadval. 

Sut qushqo‘nmas moyinig kimyoviy tarkibi (%): 

№ % Cas № Aniqlangan moddalarning kimyoviy nomi RT* 

1 0,75 000111-65-9 Oktan 4,385 

2 1,86 000112-39-0 Geksadekanoik kislotaning metil efiri 33,863 

3 5,63 000057-10-3 n-Geksadekanoik kislota 34,559 

4 20,98 000112-63-0 9,12-Oktadekadien kislotasi (Z,Z)-ning metil efir 36,354 

5 10,29 052380-33-3 11-Oktadesenik kislotaning metil efir 36,419 

6 1,06 000112-61-8 Metil stearat 36,710 

7 43,43 000060-33-3 9,12-Oktadekadien kislotasi (Z,Z)- 37,015 

8 14,19 056554-35-9 9,17-Oktadekadienal, (Z)- 37,046 

9 0,71 056599-56-5 8,11-Eykosadien kislotasining metil efiri 38,532 

RT* -  saqlash  vaqti 

 
1-rasm. Sut qushqo‘nmas moyining GX-MS taxlili 

 

Jadvalda keltirilgan ba’zi kimyoviy moddalarning struktura tuzilishi: 

 

 
2-rasm. 16-metil, n-geksadekanoik kislotaning metil efiri 

3-rasm. 12-oktadekadien kislotasi (Z,Z)ning metil efir 

 

 
4-rasm. 11-oktadesenik kislotaning metil efir. 

 

O‘simlik urug‘idan ajratib olingan efir moylarining GX-MS xromogramasida 12 ta 

komponent aniqlangan bo‘lsa, ulardan Mass-spektral kutubxonasi bilan taqqoslanganda, 80 % va 

undan yuqorisi olindi. Olingan natijarga ko‘ra moy tarkibida 9,12-Oktadekadien kislotasi (Z,Z) 

(43,43%), 9,17-Oktadekadienal, (14,19%), 11-Oktadesenik kislotaning metil efir (10,29%), n-

Geksadekanoik kislota (5,63%) borligi aniqlandi. 

Ushbu birikmlarning asosiy dominant komponent 9,12-Oktadekadien kislotasi (Z,Z) bo‘lib, 

shuningdek linoleik kislota deb ham ataladi. Inson organizmi uchun muhim bo‘lgan to‘yinmagan 

yog‘ kislotalardan biridir. Bu kislota omega-6 yog‘ kislotalar guruhiga kirib, yallig ‘lanish 

jarayonlarini boshqarish, ovqat hazim qilish tizimi, jigar funksiyasi va yurak-qon tomir tizimi 

faoliyatlarini yaxshilaydi.  

Shuningdek, adabiyot ma’lumotlariga ko‘ra, o‘simlik urug‘idan ajratib olinan moy keng 

biologik faollikka ega va yog‘da eruvchan D, E, K vitaminlari vas afro kislotalar borligi aniqlangan 

[9-10] 

Xulosa. Biz ilmiy tadqiqotlarimiz natijasida Andijon hududida  yetishtirilgan sut 

qushqo‘nmas o‘simligi urug‘ini sovuq presslash natijasida olingan moylarini GX-MS uskunasi orqali 

fizik-kimyoviy tahlil qilindi.Urug‘lardan moy ajratib olishning optimal usuli ishlab chiqildi. Buning 

uchun Germaniyaning “AEN Engineering GmbH & Co.KG” kompaniyasida ishlab chiqarilgan 

“DD85-G” sovuq press uskunasi qo‘llanildi. Sut qushqo‘nmas o‘simligidan ajratib olingan moyning 

unumi 25,3% ni tashkil qildi. Yuqorida olib borilgan tadqiqotlar bilan birgalikda urug‘ tarkibidagi 

suvda eruvchan vitaminlar va polifenol birikmalar borligi aniqlandi. 

Tadqiqotlarimiz natijasida sut qushqo‘nmas o‘simligining urug‘i tarkibidagi kimyoviy 

birikmalar shuni ko‘rsatdiki, ularning miqdori har-xil ekanligi va  ba’zi turdagi birikmalarning ulushi 

moy tarkibida yuqori ekanligini  inobatga olib  biz bu o‘simlik asosida boshqa moylar bilan birgalikda 

biologik faol qo‘shilmalar olish va sifatli tibbiy mahsulotlarni taqdim etishdan iborat. 

